
Аднадзённы візіт у 
Мінск новага прэм’ер-
міністра Расіі Дзмітрыя 
Мядзведзева не стварыў 
сенсацый, аднак паглыбіў 
тэндэнцыі.

Прагнозы пацвярджаюцца: 
Беларусь паддаецца эканаміч-
наму націску з боку Расіі. Галоў-
ным дасягненнем учарашняга 
візіту прэм’ер-міністра Расіі 
Дзмітрыя Мядзведзева стала 
падпісанне генеральнага кан-
тракта на будаўніцтва АЭС. Гэта 
тое, чаго чакаў беларускі бок на 
працягу ўжо некалькіх гадоў. 
Для Беларусі гэты кантракт 
значыць атрыманне 10 млрд 
долараў крэдыту, якія мярку-
ецца патраціць на будаўніцтва 
станцыі, але па факце ён не 
з’яўляецца звязаным, і пры 
неабходнасці Беларусь можа 
выкарыстаць гэтыя грошы, 
напрыклад, для падмацавання 
сваіх золатавалютных рэзерваў 
на выпадак якой сітуацыі. Гэта 
асабліва актуальна, улічваючы 
намер кіраўніцтва краіны ўзяц-
ца за павышэнне заробкаў.

Акрамя дамовы па АЭС, 18 
ліпеня былі падпісаны і іншыя 
дакументы ў межах Саюзнай 
дзяржавы (СД), аднак у па-
раўнанні з коштам атамнага 
пытання яны выглядаюць няз-
начнымі (Міхаіл Мясніковіч 
ацаніў іх у 500 млн долараў).

Больш важныя тэндэнцыі 
ў дыялогу Беларусі і Расіі, што 
адзначаліся падчас сустрэч 

Дзмітрыя Мядзведзева з бела-
рускімі прэзідэнтам і прэм’ерам.

Першая — намер Расіі 
рэанімаваць праект Саюзнай 
дзяржавы. Калі зусім нядаўна 
А.Лукашэнка падымаў пытанне 
аб тым, ці не надышоў час па-
ставіць крыж на СД ва ўмовах 
актыўнага развіцця Адзінай 
эканамічнай прасторы (АЭП), 

то Мядзведзеў падкрэсліў, што 
ў аб’яднання Беларусі і Расіі 
вялікія перспектывы. Можна 
памыляцца, але здаецца, што 
Пуцін і Мядзведзеў падзялілі 
паміж сабой інтэграцыйныя 
праекты: прэзідэнт будзе ад-
казваць за АЭП, а Дзмітрый 
Анатольевіч узяўся за развіц-
цё СД. Міхаіл Мясніковіч уда-
кладніў, што можа ўвайсці ў 
паўнамоцтвы Мядзведзева: 
дзяржпраграмы, гуманітарнае 
і, бадай, самае важнае, ваенна-
тэхнічнае супрацоўніцтва.

Другая — працяг завуаля-
ванага эканамічнага націску 
на Беларусь. Нягледзячы на 
тое, што напярэдадні Аляк-
сандар Лукашэнка заявіў, што 
прадаваць “Беларуськалій” 
Беларусь пакуль што не мае 
намеру, Мядзведзеў усё ж на-
гадаў, што гэта трэба зрабіць, 
праўда, “з улікам інтарэсаў бе-
ларускай дзяржавы”. 

19.07.12-25.07.12 г.

КольКі
Шансаў

Ці 
сап’еЦЦа 

Ёсць 
У нАшАй
АпАзіцыі

сТАР. 4-5

24 ліпеня, пасля таго як на-
быў моц закон «Аб унясенні 
змяненняў і дапаўненняў 
у Кодэкс аб шлюбе і сям’і», 
у Беларусі спрашчаецца 
парадак рэгістрацыі шлюбу, 
паведамляе БелапАн.

Як паведаміла кансуль-
тант упраўлення натарыята і 
загсаў Міністэрства юстыцыі 
Алена Мяцельская 19 ліпеня 
на прэс-канферэнцыі ў Мін-
ску, мінімальны тэрмін, які 
павінен прайсці з моманту 
падачы заявы да рэгістра-
цыі ўзяцца шлюбу, памен-
шаны з 15 да трох дзён. Пры 
наяўнасці пацверджаных 
дакументальна асаблівых 
акалічнасцяў, такіх як на-
яўнасць агульнага дзіцяці, 
цяжарнасці ці іншых (каман-
дзіроўка, стан здароўя і г.д.), 
шлюб можна зарэгістраваць 
і ў дзень падачы заявы. Мак-
сімальны тэрмін, які дапуска-
ецца з моманту падачы зая-
вы да рэгістрацыі шлюбу, як 
і раней, складае тры месяцы.

Упершыню замацавана 
магчымасць ажыццяўляць 
рэгістрацыю шлюбу ў лю-
бым органе ЗАГС па выбары 
асоб, якія бяруць шлюб. 

Акрамя таго, даецца маг-
чымасць правесці рэгістра-
цыю шлюбу за межамі памяш-
кання загса, напрыклад на 
прыродзе ці ў любым памяш-
канні, якія абяруць будучыя 
муж і жонка. Цяпер рэгістра-
цыя шлюбу праводзіцца ор-
ганамі ЗАГС па месцы жыхар-
ства адной з асоб, якія бяруць 
шлюб, ці іх бацькоў.
АнАстАсія янушэўскАя

 нАВIнА

спроШчаны 
парадаК 

рэгістраЦыі 
Шлюбу

саюзны саўмін:  
хаЦелі адмовіЦЦа,  
але згадзіліся

Каб аформіць падпіску “тут і цяпер”, трэба адправіць смс са сваім адрасам  
на нумар 8 10 370 679 294 59  

І атамнай станцыяй будуць камандаваць расіяне

“нягледзячы на тое, 
што напярэдадні 

Аляксандар Лукашэнка 
заявіў, што прадаваць 

“Беларуськалій” Беларусь 
пакуль што не мае 

намеру, Мядзведзеў усё 
ж нагадаў, што гэта трэба 
зрабіць, праўда, “з улікам 

інтарэсаў беларускай 
дзяржавы”.

ПАВАЛ ДАнэйкА, кіРАўнік інстытутА ПРыВАтыЗАцыі 
і мЕнЕДжмЕнту (іПм): 

“КАЛАпсУ не БУДзе”.
— У еўразоне ёсць двайная залежнасць: яна з’яўляецца 

асноўным рынкам для кітайскай прадукцыі, адначасова Кітай 
з’яўляецца асноўным пакупніком еўрапейскага тэхналагічнага 
абсталявання. Зніжэнне ў Еўропе попыту будзе, таму што скара-
чаюцца дзяржвыдаткі, і, натуральна, спажывецкі попыт на кітай-
скія тавары знізіцца. Кітай у  адказ не будзе замаўляць у Еўро-
пе дадатковае абсталяванне. Атрымліваецца такое замкнёнае 
кола. Рэцэсія будзе, але адаб’ецца яна для Беларусі праз Расію 
і цэны на нафту. Таму што беларуская прадукцыя на еўрапейскі 
рынак пастаўляецца ў нязначным аб’ёме. Гэта нафтапрадукты. 
Цэны на нафту знізяцца. Адпаведна, расійскі попыт скароціцца. 
Расійская стагнацыя закране і нас, але гэта не будзе такі крызіс, 
як папярэдні фінансавы. Тады былі перакрыты каналы фінанса-
вання, а цяпер будзе павольнае развіццё рэцэсіі, заснаванай на 
зніжэнні попыту. 

нАДЗЕя стАсЕнкА, ПРАДПРымАЛьніцА: 

“нАМ пАгРАжАюць УЛАснАе гЛУпсТвА і ЛАйДАцТвА”.
— Няшчасная, ахопленая крызісам Грэцыя абыграла вялікую 

Расію на Еўра-2012. Прыгнечаная беспрацоўем Іспанія стала 
чэмпіёнам. Італьянцы, дзе крызіс набірае абароты, выйгралі ў 
немцаў. Варта падумаць, чаму раптам у гэтых краінах, дзе такія 
праблемы, людзі гуляюць у футбол за мільёны? Чаму яны так 
распусціліся і дазваляюць сабе нахабства выйграваць у немцаў, 
якія трымаюць усю фінансавую сістэму Еўрасаюза? 

Беларусі пагражае не падзенне еўра, а ўласнае глупства і лай-
дацтва. 
ЛЕАніД ЗАікА, экАнАміст: 

“пА восені БеЛАРУсы, МАгчыМА,  
АДпУсцяць сАБе вУсы”.

— Я б не стаў звязваць сітуацыю з еўра і становішча ў Бела-
русі. Мы займаем прыкладна 0,2 працэнта ў знешнім абароце 
Еўрасаюза. Дарэчы, як у любой маленькай краіны, у нас завы-

шаны амбіцыі. А што тычыцца рэальнай сітуацыі, то асноўныя 
інфляцыйныя і курсавыя змены ўжо адбыліся. Таму сённяшнія 
суадносіны долара і еўра захаваюцца, а беларусам трэба дума-
ць аб тым, як ім жыць далей, а не пра тое, як еўра будзе ўздзей-
нічаць на продажы. Яны ідуць. Ужо ледзь ці не палову белару-
скага экспарту складаюць нафтапрадукты. Станоўчае сальда 
гандлёвага балансу пры нізкім узроўні жыцця. Восенню нічога 
ўражвальнага не адбудзецца. Людзі вернуцца з адпачынкаў, 
пабачаць, што іх зарплата ў два з паловай разу ніжэйшая, чым 
у расіян; пераканаюцца ў тым, што больш змахваюць на мал-
даван. Магчыма, адпусцяць сабе вусы пасля гэтага, каб быць 
больш сімпатычнымі. У Беларусі палова насельніцтва жыве за 
кошт сацыяльных трансфертаў. Людзі разбэшчаны гэтай расій-
скай нафтай і танным газам. Чыноўнікі будуюць сабе дамы, урад 
размазвае вясёлыя фарбы на экранах тэлевізараў. 

Але пры гэтым які сэнс нешта рэфармаваць, калі прададзім 
на паўтара мільярда долараў бензіну пад шыльдай раствараль-
ніка? Жывём бедна, цэны высокія, як пры ваенным камунізме. 
Але жывём! Наша праблема ў тым, што людзі ўжо не разумеюць 
і не хочуць нейкіх змен. Пры чым тут праблемы еўра?

ВАРВАРА кАРоЛьчык, мЕнЕДжэР: 

“нАс чАКАе КАпАнне БУЛьБы і РАспРоДАж АКТывАў 
зА БясцэнАК”. 

— Праблемы ў еўразоне, сапраўды, глыбокія і сістэмныя. Таму 
Беларусь чакае тое, што да яе не будзе нікому справы. Нікому! Ні 
Еўропе з яе праблемамі, ні Расіі з натуральным патанненнем на-
фты. Беларусь восенню чакае капанне бульбы. Усе грандыёзныя 
планы па прыватызацыі, што павінна была адбыцца ўжо ўчора, 
аформленыя не ў лепшы момант. Беларусь з яе “смачнымі кавал-
камі” і “жамчужынамі” на вачах таннее як аб’ект інвестыцый. У 
цэлым інвестыцыйны клімат пагаршаецца, а ў такіх экзатычных і 
рызыкоўных месцах ён пагаршаецца шматкроць. 

АПытАннЕ ПАДРыхтАВАў ЗміцЕР ЗяЗЮЛя

15 000 рублёў за долар гэтай 
восенню – гэта рэальна?

“Сітуацыя на фінансавым рынку Беларусі ў значнай ступені 
залежыць ад сітуацыі ў еўразоне. На сёння можна разглядаць 
тры сцэнарыі развіцця падзей у еўразоне — катастрафічны, 
прамежкавы і аптымістычны, аднак усе яны могуць прывесці 
да негатыўных наступстваў для Беларусі: гэта дэвальвацыя 
нацыянальнай валюты, адток капіталу, нізкая інвестыцыйная 
актыўнасць і, як вынік, спад вытворчасці ў рэальным секта-
ры», — паведаміў загадчык кафедры «Арганізацыя і аналіз 
прапрымальніцкіх працэсаў» БНТУ Л.Жалтанога ў гутарцы 
з карэспандэнтам агенцтва “Інтэрфакс-Захад».

Паводле яго слоў, «катастрафічны сцэнарый» развіцця пад-
зей у зоне еўра прадугледжвае знікненне еўра як валюты. Па 
словах Л.Жалтаногі, «найбольшы патэнцыял развіцця мае пер-
шы сцэнарый».

Пры такім сцэнары «наступіць сур’ёзнае выпрабаванне для 
нашай эканомікі. Курс долара ў адносінах да расійскага рубля 
можа вырасці да 50 расійскіх рублёў / $1, і не выключана, што 
нам прыйдзецца плаціць за $1 Br13—15 тыс.», — сказаў вучоны. 

 ДА ВЕДАмА

Крызіс еўрапейскай валюты можа сур’ёзна “падсекчы” 
беларускі рубель і адпаведна айчынную эканоміку. 
наколькі сур’ёзна, разважалі эксперты “Тут і цяпер”. 

Нам грошай не трэба, працу давай!

Справядлівае пытанне: 
“Што лічыць гэтымі інтарэ-
самі?” У выпадку з пакупкай 
“Белтрансгазу” Расія фактыч-
на паказала, што расійскі ін-
вестар можа паклапаціцца і 
пра народ, а значыць — пра 
дзяржаву: напрыклад, падня-
ць заробак людзям у некалькі 
разоў.

Трэцяе, і самае важнае — 
змяншэнне колькасці аргу-
ментаў з беларускага боку для 
магчымасці манеўравання ў 
стасунках з Расіяй. На заўвагу 
Мядзведзева наконт неабход-
насці пакарання вінаватых у 
рээкспарце расійскіх нафтапра-
дуктаў пад выглядам беларускіх 
растваральнікаў Міхаіл Мясніко-

віч толькі і змог сказаць, што 
ён падзяляе трывогу партнёра. 
Расійскі прэм’ер прапанаваў 
адвязаць адносіны ад нафтага-
завага пытання і перамясціць іх 
у поле вытворчых адносін. Пад 
гэтым можна разумець стварэн-
не сумесных вытворчасцей. Хто 
будзе іх кантраляваць, пакуль 
што не зразумела. Можна толькі 
здагадвацца.

“Наша задача — замаца-
ваць пазітыўнае развіццё 
двухбаковых адносін. Гэта зна-
чыць, што яны павінны мець 

аснову не толькі ва ўзаемных 
пастаўках тавараў, але і на ін-
тэграцыйных праектах”, — за-
явіў Д.Мядзведзеў, не ўдаклад-
ніўшы, што гэта за праекты.

Аднак паралельна ён ска-
заў, што аб’яднанне МАЗа і 
КамАЗа знаходзіцца ў “прасу-
нутай стадыі”, зрабіў намёк 
наконт “Беларуськалію”. Хіба 
толькі МТС не ўзгадаў. 

Дарэчы, 18 ліпеня намеснік 
міністра фінансаў Расіі Сяргей 
Старчак у кулуарах пасяджэн-
ня Саўміна Саюзнай дзяржавы 

заявіў, што ў Беларусі ёсць усе 
шанцы атрымаць чацвёрты 
транш крэдыту Антыкрызі-
снага фонду ЕўрАзЭС да кан-
ца бягучага года. І хаця, як ён 
заўважыў, дзяржпраграма 
прыватызацыі рэалізоўваец-
ца з цяжкасцю, Антыкрызісны 
фонд “негатыўных сігналаў аб 
выкананні рэспублікай сваіх 
абавязацельстваў не падае”. 
Ці азначае гэта, што Беларусь 
ужо падала ўсе неабходныя 
пазітыўныя сігналы?

міхАЛ ВяЗынскі

Заканчэнне. Пачатак  на  
стар. 1 саюзны саўмін: хаЦелі 

адмовіЦЦа, але згадзіліся

панядзелак дзень 
вясёлы. 16 ліпеня Аляк-
сандр Лукашэнка паабя-
цаў празрыстыя выбары 
ў палату прадстаўнікоў, 
а аўтар знакамітага 
перформансу “Мусорок” 
заявіў пра намер патра-
піць у дэпутаты.

Місія АД снД  
АДнАзнАчнА спРАвіццА!

Заўважана, што назіраль-
нікі ад Садружнасці Незалеж-
ных Дзяржаў пад кіраўніцт-
вам выканаўчага сакратара 
СНД Сяргея Лебедзева надта 
пазітыўна ўспрымаюць бела-
рускія выбары. Таму нядзіўна, 
што гэтага чыноўніка Аляк-
сандр Лукашэнка прымаў з 
прыемнасцю.

— Мы здесь ничего не пря-
чем, вы это знаете. Выборы 
мы хотим провести открыто, 
транспарентно, достойно. А 
главное, чтобы выборы были 
легитимны, а это зависит от 
того, насколько свободным 
будет волеизъявление, — 
з сур’ёзным тварам казаў 
кіраўнік дзяржавы. — Мы 
всегда с удовольствием при-
глашаем миссию СНГ и хотим, 
чтобы вы её возглавили как 
обычно, потому что доверие 
к вам очень высокое в Бела-
руси.

— Наш предыдущий опыт 
наблюдения показывает, что, 
как правило, мы получаем 
всемерную поддержку от всех 

структур власти в Беларуси, 
от Центризбиркома, и поэто-
му есть основания полагать, 
что наша миссия справится со 
своими обязанностями, — па-
жартаваў у адказ Лебедзеў.

Сапраўды, аб празрыстасці 
беларускіх выбараў ходзяць 
легенды. Нават у Зімбабвэ, 
якім ужо больш за 30 гадоў 
кіруе дыктатар Роберт Мугабэ, 
апазіцыя шырока прадстаўле-
на ў парламенце. А ў нас міну-
лым разам ва усіх 110 акругах 
у першым жа туры “перамаглі” 
прыхільнікі Лукашэнкі. Тры-
умф “транспарэнтнасці”!

І падстаў лічыць, што сёлета 
будзе інакш,пакуль што няма. 
У выбарчыя камісіі патрапілі 
адзінканыя прадстаўнікі апазі-
цыйных партый. Таму лічыць 
галасы і падводзіць вынікі, як 
заўсёды, будуць правераныя 

людзі, якія забяспечылі ўжо не 
адну “элегантную перамогу”.

Выбары ў Палату прад-
стаўнікоў Нацыянальнага 
сходу нагадваюць рытуал, які 
беларусам наканавана выкон-
ваць раз у чатыры гады. На 
ўчастках для галасавання не 
вырашаецца анічога, але ўла-
ды патрабуюць прыйсці туды 
дзеля таго, каб вонкава ўсё 
выглядала “достойно”.

…цісні нА ТРы  
КнопКі — і ўсЁ

Таму найбольш адэкватнай 
выглядае рэакцыя аўтара зна-
камітага перформансу “Мусо-
рок” Івана Амельчанкі. Ён аб-
вясціў пра намер пазмагацца 
за мандат і змясціў перадвы-
барную праграму.

— Главная моя задача — 
получить работу депутата, 

—адзначыў Іван Амельчанка. 
— Сейчас я безработный, а в 
парламенте зарплаты выше 
среднего, квартира, машина, 
все дела. Ну и делать ничего 
не надо — жми на три кнопки, 
и все.

Амельчанка мае шэраг 
арыгінальных ідэй наконт 
таго, як вырашыць праблемы 
нашай краіны. У прыватнасці, 
са знешняй пазыкай ён прапа-
наваў разабрацца наступным 
чынам.

— Необходимо провести 
референдум по переименова-
нию Беларуси, например, в Бе-
ларусь-2 или СуперБеларусь. 
Таким образом, все прежние 
договоры станут недействи-
тельными и автоматически 
аннулируются.

Відавочна здзеклівае 
стаўленне Амельчанкі да 
выбараў рэзка кантрастуе з 
шалёна сур’ёзнымі спрэчкамі 
апазіцыйных палітыкаў на-
конт таго, байкатаваць гэтую 
кампанію ці браць у ёй удзел. 
Зразумела, што і першы, і дру-
гі варыянты бесперспектыў-
ныя. Магчыма, роля блазна ў 
дадзеным выпадку найбольш 
удзячная. Прынамсі, калі на-
род пасмяецца з выбараў, гэта 
ўжо будзе перамогай дэмакра-
таў.

ВАЛянцін сыч

Ці пасмяеЦЦа народ 
на гэтых выбарах

ці хапіла на гэты раз 
апазіцыі часу для таго, 
каб падрыхтавацца 
да парламенцкай 
кампаніі? і ўвогуле, 
ці рыхтаваліся 
незалежныя палітыкі 
да выбараў?

Пра гэта "Тут і цяпер" па-
прасіла паразважаць нека-
торых экспертаў.

пА восені чАКАць  
500 ДоЛАРАў сяРэДнягА 
зАРоБКУ?

Звычайна пасля любой вы-
барчай кампаніі, калі надыход-
зіць час для аналізу і "разбору 
палётаў", многія палітыкі, якія 
лічаць сябе дэмакратамі, ка-
жуць: мы прайгралі, таму што 
не было доступу да інфарма-
цыйных рэсурсаў, таму што 
ў прадстаўнікоў улады было 
больш часу і магчымасцей для 
падрыхтоўкі, таму што вакол 
суцэльныя фальсіфікацыі і гэ-
так далей...

Палітолаг Валерый 
Карбалевіч лічыць, што ў 
апазіцыі і цяпер вельмі мала 
шанцаў патрапіць у Палату 
прадстаўнікоў.

"Уласна кажучы, гаворка 
нават не пра выбары, а пра 
палітычную кампанію, якая не 
мае выразна вызначаных мэт 
і задач, — разважае аналітык. 
— Няма індыкатараў, на пад-
ставе якіх можна было б ска-
заць, што кампанія прайшла 
паспяхова альбо правалена. 
Таму гаварыць пра гатоўнас-
ць да выбараў вельмі склада-
на. Усё ў гэтай кампаніі неяк 
няпэўна...".

На пытанне "Ці патрапіць 
усё ж такі апазіцыя ў пар-
ламент?" Карбалевіч адказ-

вае так: "Думаю, апазіцыя 
апрыёры не можа трапіць у 
парламент, таму што са-
праўдных выбараў у краіне 
няма. Калі хтосьці і патра-
піць, то толькі таму, што 
такое рашэнне прыме выка-
наўчая ўлада. Але зноў жа, я 
з цяжкасцю веру, што такое 
будзе. Да таго ж гэтыя вы-
бары, на мой погляд, нікому 
нецікавыя — ні ўладзе, ні гра-
мадству, ні Захаду. Напэўна, 
упершыню за апошнія гады 
ў нас такія самотныя выба-
ры".

А вось улада, на думку 
палітолага, да выбарчай кам-
паніі рыхтуецца.

"Нездарма ж Лукашэнка 
так настойліва патрабуе да-
весці сярэднюю зарплату да 
500 долараў, — кажа Валерый 
Іванавіч. — Улада павінна з 
чымсьці ісці на выбары".

ізноў УсЁ  
спішАМ нА  
сКЛАДАныя ўМовы?

Са слоў намесніка стар-
шыні Партыі БНФ экс-канды-
дата на пасаду прэзідэнта 
Рэспублікі Беларусь на выба-
рах-2010 Рыгора Кастусёва 
вынікае, што апазіцыя не па-
дрыхтавана да парламенцкай 
кампаніі.

"Я скажу так: падрыхта-
ваны настолькі, наколькі 
сёння дазваляюць умовы па-
дрыхтавацца апазіцыі да 
гэтых выбараў, — гаворыць 
Рыгор Андрэевіч. — Канечне, 
хацелася б лепш, але ацэн-
ку трэба даваць адпаведна 
ўмовам, у якіх зараз знаход-
зіцца апазіцыя. Таму сёння 
патрабаваць ад апазіцыі не-
чага большага, я лічу, не зусім 
правамерна".

КАЛі Кожны сАМ  
зА сяБе...

Старшыня арганізацыйна-
га камітэта па стварэнні Пар-
тыі свабоды і прагрэсу былы 
дэпутат Палаты прадстаўнікоў 
Уладзімір Навасяд пакуль 
што не можа знайсці адказ на 
пытанне, ці збіраецца хто-не-
будзь увогуле нешта рабіць на 
гэтых выбарах.

"Пытанне ў тым, хто і што 
збіраецца рабіць на гэтых вы-
барах, — разважае палітык. 
— Калі хтосьці агітуе за бай-
кот, то мяне цікавіць, што 
канкрэтна для гэтага будзе 
зроблена; калі за ўдзел — то 
з чым пойдуць і што робяць, 
каб людзі пачулі слова канды-
дата? Мне цікава: хоць нехта 
збіраецца штосьці рабіць на 
гэтых выбарах?

Аналітыкі пішуць, што мы 

КольКі Шансаў ёсЦь  
у апазіЦыі патрапіЦь  
у палату прадстаўніКоў

 Вельмі пасуе да нашай рэчаіснасці



5www.svabodaby.net 19.07.12-25.07.12 г.
Соцыум

ўжо прайгралі гэтыя выбары. 
Палітыкі, якія байкатуюць 
выбары, наогул, па-мойму, ні-
чога рабіць не збіраюцца. Тых, 
хто ідзе на выбары ад апазі-
цыі, вельмі мала. На мой по-
гляд, адзіны, хто ўжо падрых-
таваўся да выбараў, — гэта 
ўлада.

На жаль, у апазіцыі няма 
адзінага сцэнарыя — гэта, 
напэўна, самае сумнае ў цяпе-
рашняй сітуацыі. Кожны сам 
за сябе...

Ці ёсць пры такім расклад-
зе ў апазіцыянераў шанцы 
патрапіць у Авальную залу? 
Цяжка сказаць. Шчыра кажучы, 
я нават не ведаю, хто з дэма-
кратычных "цяжкавагавікоў" 
наогул ідзе на выбары. У нас 
вельмі многія хочуць назіраць, 
пісаць аб парушэннях правоў 
чалавека і свабод. Але вельмі 
мала кандыдатаў, на пры-
кладзе якіх уся гэтая інфар-
мацыя будзе здымацца. Таму 
цяжка нават разважаць пра 
тое, з чым апазіцыя падышла 
да гэтых выбараў і якім будзе 
вынік".

гоРКАя пРАўДА  
АД воЛьгі КАРАч

Кіраўнік зарэгістраванага 
ў Чэхіі Міжнароднага цэн-
тра грамадзянскіх ініцыятыў 
"Наш дом" Вольга Карач не 
стала хадзіць навокал ды ва-
кол і адразу заявіла: апазіцыя 
не гатова да парламенцкіх 
выбараў. Яна агучыла пяць 
прычын, па якіх апазіцыя не 
мае шанцаў на перамогу.

"Першая — псіхалагічная 
траўма пасля прэзідэнцкіх 
выбараў 2010 года, калі ілюзія 
свабоды (у тым ліку апазіцый-
ныя палаткі каля ГУМа) рэзка 
і невытлумачальна змянілася 
крывавым разгонам мірнай 
дэманстрацыі 19 снежня 2010 
года і ў турме апынуліся ўсе 
штабы і апазіцыйныя канды-
даты, — аналізуе палітык.

Другая — вера ў тое, што 
лёс Беларусі вырашае хто 
заўгодна, толькі не беларускі 
народ. Такое меркаванне рас-
паўсюджана і сярод апазіцыі, 
і сярод насельніцтва. А калі 
народ нічога не вырашае, то 
які сэнс праводзіць падрых-
тоўчую работу і наогул пра-
цаваць з ім? Працаваць трэба 
з тымі, хто прымае рашэнне. 
Менавіта таму сёння (дарэчы, 
і не толькі сёння) па краіне гу-
ляюць чуткі пра нібыта "15 
пустых месцаў" у спісах буду-
чых дэпутатаў парламента, 

пададзеныя ў адміністрацыю 
А.Лукашэнкі.

Трэцяя — нізкі ўзровень 
матывацыі да падрыхтоўкі 
і ўдзелу. Паколькі ў краіне ад-
сутнічае свабодны падлік 
галасоў і самі выбары нельга 
назваць сумленнымі, то ад 
падрыхтоўкі (добрай ці дрэн-
най) нічога не залежыць. Мяр-
куйце самі: у 2004 годзе падчас 
агітацыйнай кампаніі на пар-
ламенцкіх выбарах мая каман-
да набрала 25 000 подпісаў, мы 
прайшлі акругі па тры разы, 
і былі людзі ад апазіцыі, хто 
проста "вісеў" у спісах. Пры 
добрай падрыхтоўчай рабоце 
і пры яе адсутнасці вынік ад-
нолькавы. Дык які сэнс тады 
рыхтавацца?

Чацвёртая — адсутнас-
ць работы над памылкамі. 
За апошнія 18 гадоў ні разу не 
было публічнага аналізу по-
спехаў і памылак, і не было нія-
кіх змен у "сцэнарыях" наступ-
ных выбарчых кампаній. На 
жаль, адзіная палітычная сіла, 
якая робіць такі аналіз, і вынік, 
як кажуць, навідавоку, — гэта 
адміністрацыя Лукашэнкі. Мы 
назіраем, што "ў іх" інфарма-
цыя сцякаецца ў нейкі адзіны 
цэнтр, і калі недзе ў глыбінцы 
было вынайдзена нешта крэа-
тыўнае і эфектыўнае па ба-
рацьбе з "чужымі элементамі", 
то будзьце ўпэўнены — на на-
ступных выбарах гэты метад 
будзе ўкаранёны па ўсёй краі-
не. На жаль, трэба прызнаць, 
што Аляксандр Лукашэнка 
вучыцца на сваіх памылках і 
высновы з іх робіць. На сваю 
карысць, вядома.

Пятая — з кожным днём 
памяншаецца колькасць ак-
тывістаў у дэмакратычных 
арганізацыях. З кампаніі ў 
кампанію заўважна, як радзе-
юць шэрагі дэмакратаў. Гэта 
ўплывае не толькі на колька-
сны, але і на якасны склад ак-
тывістаў. Параўнайце, колькі 
людзей, напрыклад, назірала 
за выбарамі ў 2001 годзе, у 2006 
і колькі будзе назіраць у 2012. 
Гэта лічбы іншага парадку, 
і розніца будзе ў сто разоў. 
Зразумела, што бясконцыя 
рэпрэсіі і масавая эміграцыя 
беларусаў зрабілі сваю "чор-
ную справу", але каб быць га-
товым да выбараў, у першую 
чаргу неабходна валодаць не-
абходнымі чалавечымі рэсур-
самі. Кажучы простай мовай, 
павінны быць людзі. А хіба яны 
ёсць?..".

мАРынА міт

Калегі Антона Сурапіна 
працягваюць пратэставаць су-
праць затрымання маладога 
фатографа і змяшчэння яго ў 
СІЗА КДБ.   

“Абсурд доўжыцца і мно-
жыцца, - кажа старшыня ГА 
“БАЖ” Жанна Літвіна. - Кожны 
дзень, які праходзіць без уся-
лякіх звестак пра лёс Антона, 
дадае трывогі і неразумення. 
А адсутнасць якой-кольвек 
афіцыйнай інфармацыі – ад 
Савету бяспекі, ад Мінабаро-
ны, ад спецыяльнай камісіі 
па расследаванні парушэн-
ня дзяржаўнай мяжы,– ства-
рае ўражанне, што галоўнае 
для ўладаў не сам інцыдэнт, 
а тое, каб ён не быў зафік-
саваны. Грамадскую думку 
хочуць адвесці ў іншы бок. А 
на самой справе праблема, 
відаць, існуе, і чым больш яе 
замоўчваюць, тым больш гэта 
абурае...”

Тэрміновага вызвалення 
Антона Сурапіна, які знаход-

зіцца за кратамі ўжо шосты 
дзень, запатрабаваў шэраг 
журналісцкіх і праваабарон-
чых арганізацый – у тым ліку 
“Рэпарцёры без межаў”, “Ка-
мітэт абароны журналістаў”, 
Міжнародная і Еўрапейская 
федэрацыі журналістаў.

18 ліпеня калегі Антона ў 
Беларусі зладзілі фотасесію 
салідарнасці з заклікам выз-
валіць яго з-за кратаў.

19 ліпеня яны працягваю-
ць акцыю салідарнасці, апра-
нуўшы адмысловыя майкі “No 
pictures-No problems?” (“Няма 
карцінак – няма праблем?”)

“Сёння можна толькі па-
радавацца той кансалідацыі, 
якую праяўляюць журналісты, 
занепакоеныя лёсам Антона, - 
кажа Жанна Літвіна. - Мы спад-
зяемся, што засталіся лічаныя 
гадзіны яго незразумелага 
ўтрымання  за кратамі...”    

ПРэс-сЛужБА ГА "БЕ-
ЛАРускАя АсАцыяцыя 

жуРнАЛістАў" 

Жанна літвіна: 
ваююЦь  

з “КарЦінКай”,  
а не з праблемамі

Няма фотак – няма праблем?

штучна павышаць кошт 
камерцыйнага жылля 
пакуль што немэтаз-
годна. Менавiта такую 
думку выказаў нашаму 
выданню дырэктар рыэл-
тарскай кампанii "вiва 
Кансалт" юрый жаркоў.
2000 $ — зА МеТР.  
і КРопКА!

Справа ў тым, што крыху 
раней старшыня Мiнгарвы-
канкама Мiкалай Ладуцька 
прапанаваў забудоўшчыкам 
камерцыйнага жылля пакры-
ваць яшчэ i выдаткi на забудо-
ву iнжынерна-транспартнага 
сектара.

Сваю пазiцыю мэр сталiцы 
тлумачыў тым фактам, што 
калi ў горада былi магчымас-
цi, то будаўнiцтва iнжынерна-
транспартнай iнфраструкту-
ры фiнансавалася з мясцовага 
бюджэту. У вынiку асобныя 
грамадзяне будавалi сабе 
другiя i нават трэцiя кватэры 
па льготным кошце без улiку 
гэтых затрат. Цяпер у Мiнску 
iснуе пэўны клас уласнiкаў, 
якiм належыць каля 50 тысяч 
"другiх-трэціх-чацвёртых" 
кватэр. Сёння гарадскiя ўла-
ды прапаноўваюць будавац-
ца багатым "нечаргавiкам" па 
рэальным кошце, якi з улiкам 
выдаткаў на iнжынерна-тран-

спартную iнфраструктуру 
складзе не менш як 2 тысячы 
долараў за квадратны метр.

УДАР пА Кішэні БУДзе 
нАДТА МоцныМ

Наш эксперт Юрый Жар-
коў адзначае, што практыка 
сумеснага фiнансавання iн-
жынерных сетак горадам i ка-
мерцыйнымi забудоўшчыкамі 
дзейнiчае ўжо сёння:

— Iснуюць праекты, напры-
клад, у раёне вёскi Сухарава, 
дзе вядзецца комплекснае 
будаўнiцтва жылых дамоў. 
У гэтым месцы больш за 10 
дэвелапераў будуюць 15–20 
жылых дамоў. Да кожнага та-
кога дома неабходна падвес-
цi магiстральныя сеткi, якiя 
будуць належаць гораду. У гэ-
тым выпадку кожны заказчык 
часткова цi цалкам фiнансуе 
будаўнiцтва такiх сетак.

Яшчэ да пачатку будаўнiцт-
ва жылых дамоў камерцый-
ныя забудоўшчыкi дамаўляюц-
ца з гарадскiмi ўладамi аб долi 
фiнансавання такіх аб'ектаў.

Цяпер у Мiнску iснуе пэўны 
клас уласнiкаў, якiм належыць 
каля 50 тысяч "другiх" кватэр.

Аднак калi камерцыйным 
забудоўшчыкам прапануюць 
абавязкова фiнансаваць бу-
даўнiцтва ўсёй сацыяльнай 
iнфраструктуры вакол жылых 
дамоў, то гэта будуць ужо кры-
ху iншыя i сапраўды вялiкiя 
затраты. Пра якiя дадатковыя 
сумы можа iсцi гаворка? Па-
пярэдне падлiчыць даволi 
цяжка. У першую чаргу гэта за-
лежыць ад аб'ёмаў жыллёвай 
забудовы. Калi забудоўшчык 
узводзiць 10 жылых дамоў i 
адзiн дзiцячы садок, то гэта 
будзе бiць па кiшэнi iнвесты-
цыйнай кампанii не так моцна. 
А калi дробны забудоўшчык 
будуе адзiн жылы дом, а яму 
прапануюць пабудаваць яшчэ 
i нейкi сацыяльны аб'ект?..

пЛюс ДАРАгія ДоўгАТэР-
Міновыя КРэДыТы

Сёння ў сталiцы камерцый-
ныя забудоўшчыкi будуюць не 
толькi элiтнае i дарагое жыллё, 

але i стандартныя дамы масавай 
забудовы эканом- i камфорткла-
саў, дзе квадратны метр прапа-
ноўваецца клiентам не больш 
як за 1,5 тысячы долараў. Павы-
шаць штучна кошт такога жылля 
цяпер не мае сэнсу, бо яго про-
ста не будуць набываць, перака-
наны Юрый Жаркоў.

Панэльныя дамы крыху 
ніжэйшага класа на сталіч-
ным рынку зараз каштуюць 
каля тысячы долараў, а кар-
касныя — 120–1300 долараў 
за квадратны метр агульнай 
плошчы. Сярэднестатыстыч-
ны пакупнік такога жылля сён-
ня не мае дастаткова сродкаў, 
каб набываць (будаваць) ква-
тэры па кошце каля 2 тысяч 
долараў за квадратны метр. 
Выкарыстоўваюць доўгатэр-
мiновыя крэдыты банкаў звы-
чайным клiентам будзе цяпер 
таксама складана, бо яны па-
куль што вельмi дарагiя.

Што адбудзецца, калi на 
камерцыйных забудоўшчы-
каў усё ж такi паспрабуюць 
ускласцi фiнансаванне яшчэ 
i сацыяльных аб'ектаў у поў-
ным аб'ёме? Юрый Жаркоў 
лiчыць, што гэтага не дасяг-
нуць без паляпшэння дабра-
быту, бо iнакш буйныя забу-
доўшчыкi пачнуць звужваць 
сваю прысутнасць на рынку 
масавага будаўнiцтва жылля, 
а дробныя кампанii знiкнуць 
увогуле.

ГЕнАДЗь ВЕРАціЛА

Ці моЖа прыпыніЦЦа 
недзярЖаўнае будаўніЦтва

еўрарадыё адшукала Арцёма, якому раз-
меркаванне  аплачвае расійская фірма 
па здабычы ўгнаенняў.

Арцёму Качароўскаму пашанцавала. 
Замест размеркавання выпускнік факуль-
тэта горнай справы і інжынернай экалогіі 
БНТУ паедзе здабываць фосфарныя ўгна-
енні ў расійскі Кіраўск. На нармальны за-
робак.

“Вучыўся на горнага інжынера-ме-
ханіка. Знайшоў размеркаванне на Мін-
скі завод імя Кастрычніцкай рэвалюцыі. 
Але з’явілася прапанова паехаць у Расію. 
Паеду туды. Гэта горад Кіраўск, прадпры-
емства займаецца здабычай фосфарных 
угнаенняў”, — расказвае Арцём.

Як высветліла Еўрарадыё, на станкабу-
даўнічым заводзе ў Мінску Арцёму абя-
цалі каля 2,5 мільёнаў рублёў. У Расіі — 
больш за тысячу долараў. Адна праблема: 

за 5 гадоў бюджэтнага навучання ён вінен 
дзяржаве каля 60 мільёнаў рублёў. Але… 
расійская фірма заплаціць.

“Яны прыязджалі да нас на кафедру. 
Быў конкурс, трэба было некалькі тэс-
ціраванняў прайсці. Прыязджала жанчы-
на з Кіраўску — інспектар па кадрах. І ў 
выніку мне даслалі запрашэнне”, - кажа 
Арцём.

Будзе не сумна, бо ў Кіраўск едзе і яго 
аднакурсніца. Выпускнікоў БНТУ ў гэтым 
годзе выкупаюць упершыню. Сёлета ў 
гэтай ВНУ ад размеркавання за грошы 
адкупляюцца пяць чалавек, гавораць у 
аддзеле кадраў:

“У гэтым годзе больш, чым летась. Яны 
самі пішуць заяву: "Прашу зрабіць разлік 
і выдаць свабоднае размеркаванне". Мы 

не адмаўляем”, - гавораць у аддзеле ка-
драў БНТУ.

Паводле Кодэксу аб адукацыі, раз-
лічыцца за вучобу можна без суда. Адразу 
на месцы.

У Магілёўскім універсітэце імя Куляшо-
ва ад адпрацоўкі адкупляецца пару чала-
век. Адзін выпускнік ужо выплаціў грошы, 
прыгадвае прарэктар гэтай ВНУ Мікалай 
Бузук:

“Пакуль толькі пару чалавек. Адзін ужо 
выплаціў. Вось цяпер на прыёме мама 
выпускніцы факультэта журналістыкі. 
Глуская газета іх не задаволіла. Дзяўчына 
з Клічава”.

Не захацела працаваць за 180 кіламет-
раў ад дому.

АРцём мАРтыноВіч

беларусКі выпусКніК за 60 млн

Кошты на жыллё свайго апошняга слова пакуль не  сказалі

на малой радзіме Аляксандра 
Лукашэнкі расце ўзровень 
падлеткавай злачыннасці. за 
шэсць месяцаў 2012 года ў 
шклоўскім раёне з удзелам 
непаўналетніх было здзейснена 
8 злачынстваў, між тым як за 
аналагічны перыяд  
2011 года — 3.

ТэнДэнцыя  
неАпТыМісТычнАя

У здзяйсненні злачынстваў у гэтым год-
зе прынялі ўдзел 9 падлеткаў, а ў 2005 год-
зе, напрыклад, усяго 5. Іншая адметнасць 
— накіраванасць злачынстваў: больш як 
90% з іх складаюць крадзяжы дзяржаўнай 
і асабістай маёмасці грамадзян.

На думку кіраўніцтва інспекцыі па 
справах непаўналетніх Шклоўскага РАУС, 
асноўнай прычынай падлеткавай злачын-
насці з'яўляецца цяжкае матэрыяльнае і, 
адпаведна, няпростае маральнае стано-
вішча ў сем'ях. Штогод у раёне выяўля-
ецца як мінімум 30 нядобранадзейных 
сем'яў. Ужо сёлета супрацоўнікі міліцыі 
паставілі на ўлік 12 сем'яў, у якіх бацькі 
злоўжываюць спіртнымі напоямі. На вась-
мёра бацькоў рыхтуюцца запыты на паз-
баўленне іх бацькоўскіх правоў.

Актуальная ў раёне і праблема 
злоўжывання спіртнымі напоямі самімі 
падлеткамі. За мінулы перыяд 2012 года 
за парушэнне антыалкагольнага закана-
даўства да адказнаcці тут было прыцяг-
нута 15 падлеткаў. На ўліку ў інспекцыі 
па справах непаўналетніх раённага РАУС 
знаходзіцца больш як 60 падлеткаў, з іх 
менавіта за злоўжыванне алкаголем — 
33 чалавекі. Не так і многа, калі параў-
наць з "дарослай" статыстыкай: там за 
той жа час пастаўлена на ўлік ажно 362 
грамадзяніны, але ж для грамадскай тры-
вогі хапіла б і аднаго падлетка. На жаль, 
менавіта гэтай трывогі ў раёне названыя 
факты не выклікаюць...

не сТАе КоМпЛеКснАгА пАДыхоДУ
Усе заняты "сваёй справай": адны дзя-

цей нараджаюць, іншыя вучаць у школе, 
трэцція назіраюць за дзецьмі па-за шко-
лай, чацвёртыя прадаюць падлеткам ал-
каголь, пятыя ловяць падпітых падлеткаў 
на вуліцы і дыскатэках, шостыя вядуць 
статыстыку, сёмыя... ну, і г.д. Насамрэч 
ніхто падлеткамі не займаецца, бо тут 
патрэбен комплексны падыход, агульныя 
скаардынаваныя намаганні.

Як ілюстрацыю да такой высновы 
можна прывесці той факт, што за паўгод-
дзе да службовай адказнасці за продаж 
алкаголю падлеткам прыцягнуты толькі 
адзін прадавец. Тут так: альбо ён адзін і 
прадаваў на працягу ўсіх гэтых месяцаў 
спіртныя напоі падлеткам, альбо ніякага 
нагляду і кантролю за гэтым працэсам 
няма (у першае, згадзіцеся, паверыць 

значна цяжэй).
І яшчэ адметнасць, на якую звяртаюць 

увагу грамадскія актывісты ў раёне разам 
з меркаваным кандыдатам у дэпутаты На-
цыянальнага сходу Рыгорам Кастусёвым. 
Не дапамагаюць пакуль што тыя строгія 
меры дэалкагалізацыі раёна, пра якія так 
шырока было абвешчана месяц назад. 
Яно і вядома: аднымі забараняльнымі ме-
рамі гэтую праблему не вырашыць. Ніко-
му — ні ЗША ў далёкія 20-я гады мінулага 
стагоддзя, ні СССР у адносна далёкія 80-я 
— забаронамі і пакараннямі згаданую 
праблему вырашыць не ўдалося.

пРАфіЛАКТоРый Без ДвУКосся
Сёлета ў Шклоўскім раёне на ўлік да ўра-

ча-нарколага пастаўлена 32 мужчыны і 29 
жанчын, а 14 чалавек увогуле накіраваны 
на прымусовае лячэнне ў лячэбна-працоў-
ны прафілакторый (афіцыйныя крыніцы не 
бяруць прафілакторый у двукоссе, і мы не 
будзем).

Няўжо нічога больш эфектыўнага не 
можа прыдумаць наша дзяржава з усім яе 
моцным ідэалагічным і адміністратыўным 
апаратам, не гаворачы ўжо пра наяўнас-
ць шырокага кола настаўніцтва і меды-
цынскіх работнікаў?!. Абралі б "прэзідэнц-
кі" раён (так называюць Шклоўскі раён 
у рэгіёне) за эксперыментальную пля-
цоўку — мо і атрымалася б што добрае! 
А пакуль што гэты раён, пры ўсёй сваёй 
мемарыяльнасці і штогадовым размашы-
стым "скліканні сяброў", вызначаецца не 
перамогамі ў сацыяльных паказчыках, а 
пагаршэннем сітуацыі ў тым, што называ-
ецца культурай, дысцыплінай, прыстой-
ным укладам жыцця. Вось ужо і маладое 
пакаленне далучаецца да п'янства і зла-
чыннасці.

іВАн БАРысАў

  Ці  сап’еЦЦа  
“прэзідэнЦКі”  раён?

на сярэдні заробак па 
дадзеным Белстата 
настаўніку з пяцігадовым 
стажам трэба працаваць 
на паўтары стаўкі. 

Настаўнікі, прадаўцы, 
спецыялісты сельскай гаспа-
даркі, лекары атрымліваюць 
менш за ўсіх — іх прыбыткі 
на ўзроўні 2,8-2,9 мільёна. У 
той час як сярэдні заробак па 
краіне пераваліў за 3,5 мільё-
на рублёў. 

Настаўніца Наталля з 

Лунінецкага раёна працуе ў 
школе пяць гадоў, выкладае 
нямецкую мову. Атрымлівае 
2,8 мільёна, але ... за паўтары 
стаўкі! Менавіта такі сярэдні 
заробак настаўнікаў. Усе пра-
цуюць на паўтары стаўкі? 

"На стаўку столькі не за-
робіш! А вось за 28 гадзін у 
тыдзень можна", — раскрывае 
сакрэты заробку паводле Бел-
стату Наталля.

 Заробак мінскага будаўніка 
Ігара — 2,3 мільёна, што ніяк 
не сыходзіцца з агучанай Бел-
статам лічбай у 4 мільёны.

"Можа недзе і атрымліва-

юць "сярэднюю", але там, дзе 
я працую — не", — заўважае 
Ігар. Дапамагае халтура. 

Дарэчы, праца асенізата-
раў у Мінску каштуе 2,5 мільё-
на. На прадпрыемстве прыз-
наюць, што гэтага мала:

"У іншых арганізацыях 
больш атрымліваюць, але 
наш гаспадар так вырашыў 
— 2,5 мільёна. Хоць за такую 
працу і праўда трэба плаціць 
больш". 

Кіроўца тралейбуса мар-
шруту № 64 Вадзім за 180 гад-
зін працы ў месяц атрымліваў 
практычна сярэднебеларускі 

заробак паводле Белстату — 
3,5 мільёна рублёў: 

Больш за ўсё здзіўляе пры-
бытак тых, хто нас ратуе, — ле-
караў. Сярэдні заробак меды-
каў па краіне — 2,9 мільёна. 

" У участковых тэрапеўтаў 
заробкі – 2-2.2 мільёны, у 
стацыянары, калі многа дзя-
журств, тады так, можна атры-
маць тры мільёны", — кажа 
доктар Вольга з Лепеля. Яна 
з 9-гадовым стажам атрымлі-
вае 2 мільёны. Яшчэ 900 000 
рублёў растварыліся ў белста-
товскай смузе.

тАмАРА сАВіч 

хто атрымлівае заробКі, яК белстат палічыў

Вядомая хвароба перамагае

У Мінску затрыманы 
актывістка беларускай 
антыядзернай кампаніі 
старшыня грамадскага 
аб’яднання «экадом» 
ірына сухій, каардынатар 
кампаніі Таццяна новіка-
ва і расійскі фізік-ядзер-
шчык Андрэй Ажароўскі.

Яны планавалі перадаць 
у пасольства РФ адкрытыз-
варотсупрацьпадпісання-
генеральнагакантракта на 
будаўніцтвабеларускай АЭС.
Затрыманы таксама і праваа-
баронца Міхаіл Мацкевіч, які 
выходзіў з офіса “Зялёнай сет-
кі” разам з Сухій. 

Не выключана, што затры-
маным інкрымінуюць аргані-
зацыю несанкцыянаванай 
акцыі, якую напярэдадні на 
месцы будучай беларускай 
АЭС правяла група маладых 
людзей. Удзельнікі ўчарашняй 
акцыі разгарнулі транспаран-
ты са словамі «Крыем матам 
ваш Расатам» і «Нас не спы-
талі!». На фоне інфармацыйна-
гастэнда і збудаванняўінфра-
структурыбеларускай АЭС з’я
віласясімвалічнаяядзернаяСм
ерць з рыдлёўкай і плакатам 
«Будуеце АЭС? Тады я іду да 
вас».

Вось як пракаментаваў для 
“Тут і цяпер” гэтую сітуацыю 
экалагічны актывіст Яраслаў 
Бекіш:

— Па-першае, пакуль што 
невядомы дэталі затрымання 

—ці былі прад’яўлены абвіна-
вачанні.Па-другое, невядома, 
ці брыдкасловілі “антыядзер-
шчыкі”. Па-трэцяе, магу на-
гадаць, што гэта ўжо другое 
затрыманне Ажароўскага ў 
Беларусі. Першы раз яго «па-
вязалі» за тое, што ён нібыта 
накінуўся на міліцыянтаў, 
калі спрабаваў прынесці да-
кументы з тэкстам крытыч-
ных каментараў на дакумент 
АУНА (ацэнка ўздзеяння на 
навакольнае асяроддзе) АЭС 
на так званыя грамадскія слу-
ханніў Астраўцы пару гадоў 
назад. Тады ён адседзеў суткі.

Яраслаў Бекіш ведае асабі-
ста ўсіх затрыманых:

– Я асабіста ведаю ўсіх за-
трыманых, з некаторымі мы 
нават даўніясябры. Ірына 
Сухій, напрыклад, — адна з 
самых яркіх лідараў экала-

гічнага руху на постсавец-
кай прасторы. Дзякуючы ёй 
развіваюцца многія працэсы 
ў сферы аховы навакольнага 
асяроддзя.

Іронія лёсу заключаецца 
ў тым, што многія “экалагіч-
ныя” актывісты, у тым ліку і 
Ірына Сухій, і Таня Новікава, 
не проста выступаюць су-
праць ядзернай энергетыкі,у 
прынцыпе, але і фактычна 
з’яўляюцца жыхарамі таго 
рэгіёнаБеларусі, дзе збіраюц-
ца будаваць атамную стан-
цыю. У многіх з нас (праўда, 
не ў мяне асабіста) там ёсць 
дачы і хутары.

Андрэй Ажароўскі так-
сама вельмі цікавы чала-
век. Яго ведаюць вядомыя 
эколагі ў рускамоўнай пра-
сторы і большасць — у ан-
гламоўнай. Ва Украіне, Казах-

стане, амаль ва ўсіх рэгіёнах 
Расіі, калі гаворка заходзіць 
пра Ажароўскага,усе ўсміха-
юцца і кажуць: Андрэй —гэта 
наша ўсё. Прычынай таму — 
яго бездакорная кампетэн-
тнасць ва ўсіх пытаннях, што 
звязаны з ядзернай энерге-
тыкай, у тым ліку рызыкі, эка-
намічныя абгрунтаванні, ме-
дыцынскія наступствы і г.д., і, 
безумоўна, харызма.

Пару слоў пра Таццяну Но-
вікаву. Таню асабліва баяцца 
чыноўнікі. Яна надта скур-
пулёзны чалавек, які абраў 
сваёй місіяй барацьбу за пра-
ва людзей на здаровае нава-
кольнае асяроддзе. З АЭС у яе 
свае рахункі: у мінулым годзе 
яна перанесла некалькі апе-
рацый і хіміятэрапію. І нават 
убальніцы працягвала пісаць 
артыкулы і лісты, накірава-
ныя на барацьбу з атамнай 
пагрозай.

Міша Мацкевіч — па-
чынаючы праваабаронца і 
наш агульны сябар з Цэнтра 
прававых трансфармацый. 
Дарэчы, выпускнік МДЭУ імя 
Д.Сахарава гэтага года. 

Нагадаем, што ў ізалятары 
КДБ знаходзіцца Антон Сура-
гін, які змясціў на сваім сайце 
відэа і фотаздымкі палёту шве-
даў над Беларуссю і раскідван-
ня імі цацачных мядзведзікаў. 
На шмат якіх незалежных 
журналістаў заведзены ад-
міністратыўныя і крыміналь-
ныя справы. Цяпер, выходзіць 
прыйшла чарга і незалежных 
эколагаў.

ВіктАР АЛяшкЕВіч

і эКолагам самае месЦа  
ў турме?

А здавалася б, экалогія абсалютна мірная справа


